
GOUVÈNÈ CUOMO ANONSE GEN $4.3 MILYON NAN SIBVANSYON POU 17 BIZNIS KAP DEVLOPE PWOJÈ 

TRANSPÒ KI PRAL DIMINYE ITILIZASYON ENÈJI 

 

Sibvansyon pwojè yo ap Kore Objektif Gouvènè a pou Aliyen Rechèch Avanse ak Efò Komèsyalizasyon 

ak Demann sou Mache a 

 

Gouvènè Andrew M. Cuomo jodi a te anonse sibvansyon $4.3 milyon pou 17 pwojè kap travay pou diminye 

enpak transpò sou anviwonman nan Eta New York. Pwojè sa yo koresponn ak vizyon enèji gouvènè a pou 

ogmante sipò pou nouvo teknoloji enèji pwòp novatè kap ede diminye depandans sou kabiran fosil, diminye 

polisyon epi ankouraje yon anviwonman pi pwòp ak pi sen pandan tou l ap sipòte kwasans ekonomi an. 

 

“Ak envestisman nan nouvo teknoloji enèji novatè sa , n ap vanse ak pwogrè nou nan konstriksyon yon 

New York ki pi pwòp,” te deklare Gouvènè Cuomo. “Pwojè sa yo pral gen yon kokenn enpak sou 

anviwonman ak ekonomi nou grasa amelyorasyon enpòtan y ap pote nan mòd transpò nou yo, 

diminisyon polisyon ak depandans nou sou kabiran fosil, epi pou fini ankourajman pou kominote pi 

ansante nan tout eta a.” 

 

Pwojè yo gen ladan yo mwayen ki pa konsome anpil enèji pou kontwole sikilasyon avyon nan gwo 

ayewopò, metòd ki pa koute chè pou konstwi motè otobis ibrid, mwayen pou amelyore kontwòl 

ayewodinamik kamyon ak presyon kawotchou, ak nouvo lide pou pwogram pataj bisiklèt – ak machin. 

Teknoloji ki te kalifye pou resevwa bourad lajan te gen ladann transpò elektrik, machin pwa 

lou/komèsyal, pyès machin modèn, ak efò pou diminye anbouteyaj, amelyore enfrastrikti oubyen 

diminye itilizasyon enèji nan transpò sou wout, ray, dlo oubyèn lè. 

 

Pwojè yo jwenn bourad lajan atravè yon demann pwopozisyon konpetitif ki jere nan New York State 

Energy Research and Development Authority (NYSERDA). 

 

“Ayibobo pou sila yo ki genyen sibvansyon yo eki gen pwojè novatè ki pote teknoloji transpò nan yon lòt 

nivo efikasite ak kontwòl emisyon,” te deklare John B. Rhodes, Prezidan Direktè Jeneral NYSERDA. “Ak 

komèsyalizasyon ak depwaman sou mache a, yo pral reyalize objektif Gouvènè Cuomo pou l diminye 

itilizasyon kabiran fosil New York pandan l ap devlope ekonomi enèji pwòp la.” 

Transpò responsab pou twa ka nan itilizasyon kabiran fosil Eta a ak 40 pousan nan emisyon gaz ki gen 

efè sè. Depi lane 1996, NYSERDA bay $93 milyon nan 246 biznis kap reyalize rechèch ak devlopman nan 

domèn transpò. 

 

Benefisyè sibvansyon ki anonse yo jodi a pral travay sou pwojè nan rejyon sa yo: 

 

Vil New York 

• Ekleraj LED pou Sobwe Vil New York ($242.000) - Clear-Vu Lighting, Westbury, pral ogmante 

pwodi ekleraj LED li yo pou rantre ladan yo aparèy ki pou itilize nan rezo sobwe Vil New York la. 

Pwodi Clear-Vu ap ranplase yon sistèm ekleraj fliyoresan konpak yo itilize pou limen tinèl ak yon 

sistèm LED k ap diminye pou anpil depans enstalasyon ak enèji. 

• Amelyorasyon jesyon sikilasyon ($75.000) – Bandwagon, yon konpayi ki chita nan Brooklyn, pral 

travay ak chèchè nan Columbia University, New York University ak plizyè ajans Vil New York pou 

devlope yon sistèm jesyon bazdone louvri kap mete ansanm sous enfòmasyon elektwonik sou 

sikilasyon pou fè pwomosyon jan pou jwenn enfòmasyon sou sikilasyon, amelyore jesyon 

sikilasyon epi ogmante efikasite sikilasyon ak dimiye itilizasyon kabiran akòz ralantisman sikilasyon.  

• Rechaj machin elektrik san fil ($240.000) – HEVO Power, New York City, kap travay 
ak NYU Polytechnic School of Engineering, Pepsi-Co/Frito-Lay of Purchase, ak plizyè 
lòt patnè, ap devlope teknoloji pou rechaje machin elektrik san fil. Metòd la itilize yon 
transmitè san fil anba tè ak yon risivè ki monte anba machin nan. Teknoloji a pral fè 
pwomosyon devlopman machin elektrik nan Vil New York.  

• Diminisyon ambilans FNDY ki kanpe ak motè ap mache oralanti ($360.000) – Fire 
Department of the City of New York (FDNY) fè anwayèn 625 vwayaj anbilans chak jou, 
ki distribiye nan yon mannyè estratejik nan senk bowou Vil New York yo pou ka 
entèveni pi rapid. Sepandan, anbilans sa yo ka rete ak motè yo ap mache oralanti 12 
zèdtan chak jou, ap gaspiye gaz. Shorepower Technologies, Utica, yon lidè nasyonal nan 
elektrifikasyon stòp kamyon ap travay ak Eldor Electric LLC, College Point, ak FDNY 
sou yon pwojè pilòt pou konsevwa, enstale ak evalye koneksyon elektrik sou bò lari pou 
ranplase gaspiyy motè kap mache oralanti.  

• Efikasite pataj machin ak vann ($325.000) - Social Bicycles, New York City, chèche 
konbine pwogram pataj machin ak vann pou yon itilizasyon pi efikas machin ki kanpe ak 
motè kap mache oralanti pou deplasman pou travay, vwayaj ayewopò, gwo evenman 
lwazi tankou konsè ak lòt itilizasyon. 

 

Rejyon Kapital  

 

• Pwodi ki soti nan transfòmasyon chanpiyon pou izolasyon machin ($110.000) – Ecovative 

Design, Green Island, ki fabrike izolasyon ak fom anbalaj ki fèt ak pwodi ki soti nan 

transfòmasyon chanpiyon, ofri yon altènativ ki pa gen enpak sou anviwonman alaplas rezin plasik 

ki soti nan kabiran fosil. Konpayi an pral kontinye devlope pwodi fom izolasyon machin byo. 

• Diminisyon trenn ayewodinamik sou kamyon ($500.000) - Actasys, ki fenk louvri nan 

Rensselaer Polytechnic Institute's Center for Flow Physics and Control, ap travay ak DPR 

Consultants, Albany, Golub Corp. (Price Chopper Supermarkets), Schenectady, ak lòt patnè pou 

devlope ti deklannchè presyon lè y ap enstale sou kamyon trelè traktè pou diminye trenn 

ayewodinamik, sa ki pral diminye itilizasyon kabiran nan 10 pousan konsa. Aparèy sa yo pral 

teste sou kamyon Price Chopper Supermarket.  

• Rechaj bisiklèt elektrik ak san fil ($325.000) -- Alta Planning + Design, Saratoga Springs, 
ak Alta Bicycle Share ak Julien Bouget, GreenPCS - Albany, planifye pou ofri bisiklèt 
elektrik kòm yon altènatif pou pwogram pataj bisiklèt tradisyonèl, ki limite dapre fòm fizik 
itilizatè ak nivo konfò ak deplasman long. Pwojè a ap konsevwa epi depwaye bisiklèt ak 
yon sistèm rechaj san fil, pou garanti bisiklèt chaje otomatikman lè yo kanpe nan dòk yo. 
Alta Bicycle Share ap fonksyone pou kounye a nan Washington D.C., New York City, 
Boston ak lòt kote ki itilize estasyon pataj bisiklèt san fil ki mache ak enèji solè. 

 

North Country  

 

• Diminisyon pri mote otobis ibrid ($75.000) – LC Drives Corp., Potsdam, ki konsevwa jeneratè 

tibin van ap travay ak Unique Technical Services LLC, Smithtown, pou devlope teknoloji sa pou 

itilizasyon nan otobis elektrik ibrid. Konpayi yo pral travay pou amelyore konsepsyon motè pou 

diminye nan mwatye pri sistèm motè otobis. 

 

 

Mohawk Valley 

• Fè ekipman estanda kap bay kouran pou kamyon refrijeratè ibrid ($98.000) – New West 

Technologies LLC, yon antrepriz konsiltasyon teknoloji enèji avanse nan Yorkville, ak Auburn 

Armature Inc., yon fabrikan ak distribitè pwodi elektrik nan Auburn, ap eseye devlope estanda 

nasyonal pou ekipman kap bay kouran pou inite refrijerasyon kamyon elektrik ibrid plug-in. Sistèm 

sa pèmèt inite refrijerasyon itilize kouran rezo pandan lè yo pake, diminye konsomasyon dyezèl ak 

polisyon, epi respekte regleman ki kont motè ki kanpe kap woule oralanti nan anpil zòn. 

 

Sant New York 

• Evite bouchon ayewopò ($226.000) – Saab Sensis Corp., East Syracuse, pral kontinye devlope 

sistèm jesyon sifas ayewopò li a, Aerobahn. Pwodi a y ap itilize pou kounye a nan JFK ak lòt 

ayewopò enpòtan ameriken pou diminye ralantisman sikilasyon yon fason pou amelyore 

pèfòmans pou pase nan yon get ale nan yon lòt alè. Nouvo travay la ap entegre yon pwogram 

modelizasyon nan lojisyèl sa pou jwenn metòd kap evite reta ak bouchon nan yon tan ki pa twò 

lwen, sou baz aktivite avyon kounye a.  

• Rada pou jwenn wout ki ekonomik pou kabiran pou avyon ($495.000 nan twa faz) – C 
Speed LLC, Liverpool, pral kontinye devlope rada lightwave li a, ki elimite “dezòd” rada ki 
soti nan fèm ewolyen ak lòt obstriksyon anba tè, pou pèmèt kontwolè sikilasyon aeyryen 
chwazi wout pi dirèk ak pi ekonomik nan kabiran pou avyon kap rantre ak kite ayewopò. 

 
 

Finger Lakes 

• Motè machin gwo vitès, gwo tanperati ($422.000) – Arnold Magnetic Technologies, Rochester, 

yon gwo fabrikan pyès mayetik ki fèt ak teknik avanse yo itilize nan motè elektrik, planifye pou l 

ogmante òf pwodi li yo pou mete ladan yo motè elektrik gwo vitès, gwo tanperati pou itilizasyon 

nan toulede machin elektrik ak tradisyonèl. 

• Sistèm kontwòl emisyon dyezèl ($121.000) – Airflow Catalyst Systems, Rochester, ap travay ak 

AppliedLogix LLC, Fairport, pou chèche yon nouvo konsepsyon sistèm kontwòl emisyon dyezèl 

pou bezwen kanal komès tankou min, lanmè ak ray. 

• Amelyorasyon batri machin elektrik ($75.000) – NOHMs Technologies Inc., Rochester, yon 

fabrikan materyo pou batri lityòm ion, ap chèche vann elektwolit ki pral amelyore pèfòmans 

batri y ap fè pou machin elektrik.  

• Abòpsyon enèji nan fleksyon kawotchou ($455.000) – MicroGen Systems Inc., West Henrietta, 

gen ti pwodi ki konvèti vibrasyon ki soti nan ekipman konstriksyon ak endistriyèl nan kouran 

elektrik pou kaptè san fil. Konpayi a ap chèche komèsyalize yon nouvo pwodi mikwo elektrik kap 

absòbe enèji nan fleksyon kawoutchou machin toutan pou elektrifye sistèm kontwòl presyon 

kawoutchou. Pwodi a ap ede ekonomize kabiran epi ogmante sekirite operate atravè 

konsèvasyon enlasyon kawoutchou kòrèk epi ap elimine bezwen pou ranplasman batri chak fwa, 

sa kap diminye gaspiyaj pou anpil. 

 
 

Long Island 

• Estokaj enèji pou Long Island Rail Road ($110.000) – Electrical Power Worx Corp, Alfred, New 

York, ap devlope yon sistèm estokaj enèji ki gen yon kapasite maksimòm megawatt kap 

demontre ansanm ak Long Island Rail Road. Objektif la se absòbe enèji fren an apati yon 

ralantisman tren an, kaptire kouran sa epi fè mete l nan itilizasyon tren annapre, sa ka pral 

diminye demann elektrik kap soti nan rezo a. 

